1 O Leximi para té tjeréve dhe incizimi i zérit
per té tjerét

Materiali:

Tekste té ndryshme (tregime té
shkurtra, poezi, artikuj interesant,
gjéegjéza, humor, episode, libra etj.),
mjet pér incizim té zérit.

Ideja ndjek dy qéllime:

1. Nga njéra ané, N mésojné pér té lexuar para té tjeréve njé tekst rrje-
dhshém e né ményré shprehése (né formé artistike) dhe pér ta incizuar
né njé magnetofon.

2. Né anén tjetér, duhet gé tek N e rinj té pérkrahet interesimi pér tekstet,
népérmjet asaj qé N té mund té pérdorin incizimet e béra dhe ato té
mund t'i dégjojné né formé té audiolibrave, né shtépi ose né shkollé.

Rrjedha:

Sé pari, duhet g¢ M me N té jené té ndérgjegjshém se cfaré e bén «té
bukur» dhe shprehés té lexuarit para té tjeréve. Kjo mund, pér shembull,
té béhet nga M, i cili e lexon sé pari njé tekst té shkurtér keq (mérzi-
tshém, me zé té ulét, monoton dhe jo garté) dhe pastaj e lexon miré:
Cilat ishin dallimet, nga vjen kjo? Kriteret do té shénohen né dérrasén

e zezé.

Pastaj N marrin tekste vetém, né cifte ose né treshe, po edhe mund

ta zgjedhin veté tekstin. Ata ushtrojné gé ta lexojné para té tjeréve né
ményré shprehése (né formé artistike). Né varési té tekstit ata mund té
lexojné sipas roleve ose té ndérrohen pas njé pjese leximi.

Nése té lexuarit para té tjeréve né njé faré mase shkon miré, do té krijo-
het njé dokument i incizuar. Regjistrimi mund té béhet népérmijet telefo-
nit, kompjuterit, regjistruesit té zérit apo magnetofonit. E réndésishme:
M duhet patjetér té keté kujdes gé té arrihet njé cilési e miré regjistrimi
(té béhen mé paré regjistrime provuese!).

Dokumentet e pérfunduara té regjistrimit mund t'i paragiten klasés. Kéto
regjistrime mund dhe duhet gjithashtu té& merren si huazim pér né shtépi
ose pér sekuenca té lira leximi. Skedaré elektroniké (MP3) ose CD mund
tu vihen sigurisht né shfrytézim personave ose klasave té tjera.

Vérejtje:

E réndésishme: Nuk do té duhej té lexohet para té tjeréve, pa e ushtru-
ar té lexuarit mé paré. Té ushtruarit mund té jeté i miré edhe si detyré
shtépie nése N e diné paraprakisht se cfaré duhet té kené parasysh tek
té lexuarit e bukur para té tjeréve.

Vecanérisht té pérshtatshme jané njési mé té vogla té tekstit (tregime té
shkurtra, gazmore, episode, poezi, dialogje). Eshté gjithashtu e mundsh-
me gé té incizohet njé libér i téré (té jeté mjaft i shkurtér), krahaso kétu

propozimin mésimor 1.

Regjistrimet mund té béhen sigurisht edhe té shogéruara me tinguj,
muziké etj.; e deri te krijimi i lojérave té vogla dégjimore. Kjo sigurisht
edhe mund ta tejkalojé buxhetin e MGJP, prandaj duhet gé ndoshta,
té paktén njé pjesé e késaj pune, té béhet si detyré shtépie.

Qé né fillim N duhet ta diné se po krijohet njé produkt i pérshtatshém
(CD, koleksion i audiofile etj). Dizajni i produktit (mbéshtjellési i CD)
dhe prezantimi i tij né internet apo né ndonjé mbledhje me prindérit,
mund té jené elemente té tjera té kétij projekti.

Projekti éshté i pérshtatshém pér té punuar me mésuesit e klasés sé
rregullt. Pér shembull, mund té krijohen regjistrimet audio dygjuhéshe
ose shumégjuhésore.

Natyrisht, mund té lexohet drejtpérdrejt para té tjeréve ndonjé tekst i
klasés.



